
LIONSDIVE.COM  |  Bapor Kibrá z/n, Willemstad, Curaçao 
 

 
 
VAKATURA 

Housekeeping Supervisor Public Area (Fulltime) 

 
Komo Housekeeping Supervisor Public Area, bo ta duna liderato diario na e team di Public Area i e 
team di kurá. Bo ta plania i parti e trabounan, vigilá kalidat i guia trahadonan riba e lugá di trabou. Bo 
ta aksesibel, bo ta mantené un bon bista di e trabou i ta stimulá komunikashon kla i bon trabou den 
team. 
 
Ku bo mentalidat práktiko i bo atenshon pa kalidat, bo ta kontribuí na un eksperensia positivo pa nos 
huéspetnan. 
 
KIKO LO BO HASI? 
Bo ta koordiná e trabounan diario den e áreanan públiko di hotèl i den e kuránan. Bo ta parti e 
trabou, kontrolá si tur kos ta kumpli ku e normanan di hotèl i sostené e teamnan kaminda ta 
nesesario. 
 
Bo trabounan ta inkluí: 
• Prepará e planifikashon diario di personal i parti e trabounan. 
• Dirigi e team di Public Area i e team di kurá. 
• Entrená, guia i motivá trahadonan riba e lugá di trabou. 
• Duna e team di kurá guia práktiko kaminda ta nesesario. 
• Kontrolá e áreanan públiko, e kuránan i, si ta nesesario, kambernan di huéspet riba limpiesa, 

mantenementu i problemanan tékniko. 
• Kontrolá kalidat i sòru pa e trabounan wòrdu hasí segun e normanan di hotèl. 
• Kontrolá e stòk i e uso korekto di produktonan di limpiesa, aparatonan i hèrmèntnan. 
• Señalá problemanan tékniko i otro kosnan ku mester atenshon, i sòru pa nan wòrdu atendé. 
• Yuda ku proyektonan di mantenementu  i mehorashonnan den e departamentu. 
• Partisipá na reunionnan interno. 
• Traha estrechamente huntu ku otro departamentunan, entre otro Maintenance i Front Office.  
 
KEN BO TA? 
• Bo tin un nivel di estudio MBO òf eksperensia di trabou na un nivel ekivalente, preferiblemente 

den Hospitality. 
• Bo tin por lo ménos tres aña di eksperensia relevante den un ambiente di trabou similar. 
• Bo tin por lo ménos dos aña di eksperensia komo supervisor. 
• Konosementu básiko di hardineria i mantenementu di área bèrdè ta un plus, pero no ta un 

rekisito. 
• Bo ta enfoká riba huéspet, profeshonal i konsiente di kalidat. 
• Bo ta guia trahadonan di forma kla i ku rèspèt. 
• Bo ta fleksibel, bo ta buska solushon i bo por mantené kalma bou di preshon. 
• Bo por traha independiente, tuma responsabilidat i mustra inisiativa. 
• Bo ta komuniká bon na Hulandes, Ingles i Papiamentu. Konosementu di Spaño ta un plus. 
• Eksperensia ku un Property Management System, manera Opera òf Nuvola, ta preferí 
• Bo ta disponibel pa traha den orarionan flèksibel, inkluí wikènt i dianan di fiesta. 
 
KEN NOS TA? 
LionsDive ta e hotèl mas sostenibel di Kòrsou i tin 165 akomodashon. Nos huéspetnan ta bini for di 
diferente país. Entre nan tin famianan, parehanan i amantenan di deporte, inkluyendo hende ku ta 
hasi buseo. E variedat di huéspetnan aki ta hasi e trabou dinámiko i variá. 
 
Nos ta un organisashon deportivo i informal. Nos ta fásil pa aserká i nos ta tuma kontakto ku hende 
fásilmente. Nos ambiente di trabou ta habrí i personal: nos ta konosé otro, yuda otro i traha huntu. 

Nos kultura ta enfoká riba hende. Nos ke pa nos trahadonan sinti ku nan ta wòrdu mirá i apresiá, i ku 
nan tin oportunidat pa sigui desaroyá. Atenshon pa huéspet, profeshonalismo, kalidat i trabou den 
tim ta e balornan ku ta guia nos trabou. 
 
LionsDive ta konosí komo un dunadó di trabou stabil i konfiabel. Nos trahadonan ta gusta traha 
akinan i hopi di nan ta keda ku nos pa hopi aña. Huntu nos ta krea un eksperensia agradabel i 
konsistente pa nos huéspetnan i nos trahadonan. 
 
KIKO NOS TA OFRESÈ?  
• Un funshon variá komo supervisor den un tim ku ta yuda otro.  
• Un ambiente di trabou habrí i informal ku komunikashon direkto.  
• Entrenamentu, workshopnan i oportunidat pa desaroyo personal.  
• Entrada grátis na e gym di LionsDive.  
• Un salario kompetitivo i bon kondishonnan sekundario di trabou.  
• Deskuento na nos restorantnan. 

 
BO TA BIRA NOS KOLEGA NOBO? 
Bo ta rekonosé bo mes den e funshon aki? Manda bo CV i un motivashon kòrtiku na: 
HR@lionsdive.com.  
 


